
Kayasane ki kaladralrangedrangane maculu turamuru, laka thariri ku kidredreme madu ngukay ki
kisia papiapia balriw Pakalrukalru, pangulribange dreele ku kavara ka daane, angangade si
lanipawtalekane, la aru swaadraw kabula ku gathimi madu. Dreele ku cekele ki Amizuku, Yakay ku
angatu ka minpaw, sabiki, gingingi, makedeadepalre thalringulu ki cekele.

Laicengcenge lini tukudraliali, luka manemane ku kanekane lini? Yakay ku sasulruane ku iyaw,
sasulruane ka runi, pagay si balrenge.

Madadalama ku lukavaiyane si karengerenge ala kane ku kudrali ki mwalringedele.

Kay akibulruane ki vaga mathaithariri ku sara pathagili madu, naw pangiesay kibulru ku vaeva ku
vaga luiyaiyane, tara kiasaswaraw madu ikay sakavavalakeana ku cayli si pwalra kudra ki takazikangane.
Al, tapaapangale kikay lamarudrawdrange ki kacalrisiane laka kaika macalrusinga ku takawrivarivane lini
ki lalake, adravane kikay yacengecenge mialrika kai maka pwadriadringay pikayku mathariri ku
tabulrubulruane, lakamani kwidra ani tara ikay ku tamuane kibububulru kay vaga nay luiyane,kathane ku

amakakalrumalane madu ki arua kakadruadrua ku tabaadhane madu ku makalra ku zikange pakibubulru.



